
 Kompanitë e Maqedonisë për veshje, partner me blerësit e BE-së  
 
Këtë vit, gjatë Javës së blerësve të veshjeve, që shënohet më 4-8 tetor, më tepër se 20 
kompani të Maqedonisë për veshje u takuan për të diskutuar mundësitë për eksport me 
gjashtë blerës nga Mbretëria e Bashkuar dhe Gjermania. Blerësit kanë shprehur 
interesim për të zgjeruar bazën e furnizuesve me qëllim që të përfshijnë prodhuesit e 
veshjeve nga Maqedonia. Java e dytë për blerësit e veshjeve Maqedoni – BE u 
organizua nga Projekti i zyrës së USAID-it në Maqedoni për aftësi konkurruese (MCP), si 
dhe nga Qendra holandeze për promovim të importit nga shtetet në zhvillim (CBI), nga 
bashkëpunimi teknik gjerman (GTY), Programi zviceran për promovim të importit (SIPPO) 
dhe nga Shoqata për tekstil dhe tregti nga Maqedonia. 
 
“USAID-i po ndihmon Maqedoninë që të zhvillojë aftësitë konkurruese në ekonominë 
globale,” tha Joseph Lessard, drejtor për zhvillim ekonomik pranë USAID-it. “Përmes 
Projektit për aftësi konkurruese, ne përkrahim iniciativa si Java e blerësve të veshjeve, 
që ndihmon kompanitë për prodhimin e veshjeve në Maqedoni që përmes eksportit t’u 
qasen tregjeve të reja dhe me vlera më të larta të BE-së.”  
 
Takimet e kësaj jave janë vazhdimësi e evenimentit Business to Business (B2B) [projekt 
për promovim të bashkëpunimit të drejtpërdrejt mes bizneseve të ndryshme]  që u 
mbajt marsin e vitit të kaluar, e që rezultoi me dizenjim dhe porosi të produkteve te reja. 
Një blerës britanez, që morri pjesë në këtë eveniment, veç më ka bërë disa porosi nga 
Maqedonia, ndërsa dy të tjerë janë përfshirë në promovim dhe reklamim të produkteve 
tek blerësit e mundshëm. Disa blerës tjerë bitanez që kanë shprehur interesim për 
Maqedoninë pas B2B evenimentit, gjithashtu kanë filluar reklamimin e mostrave. 

“Industria për prodhimin e veshjeve në Maqedoni duhet të identifikojë tregje dhe 
klientë të rinj. Java e blerësve sjell shumëllojshmëri të blerësve potencial nga Bashkimi 
Evropian. Pas suksesit të evenimentit të marsit të kaluar B2B, ne presim që të ketë më 
tepër porosi,” tha Natasha Sivevska, drejtor ekzekutiv i Shoqatës për tekstil dhe tregti.  

 

SHËNIM PËR REDAKTORËT:     
Projekti për aftësi konkurruese ka një bashkëpunim të ngushtë me kompanitë për veshje në 
Maqedoni, me sektorin e prodhtarisë në fabrika, dhe të teknologjisë informative për t’i ndihmuar 
në identifikimin e blerësve të rinj dhe në realizimin e kërkesave të tyre specifike. Projekti ndihmon 
pjesëmarrjen e kompanive në panairet afariste dhe në B2B evenimentet, përmirëson 
produktivitetin, ndihmon në zbatimin e standardeve ndërkombëtare, dhe lehtëson qasjen në 
burime të reja financiare. Këto iniciativa rezultojnë me vende të reja pune dhe me eksport më të 
madh, duke kontribuar në këtë mënyrë në ndërtimin e kompanive më të fuqishme dhe më 
konkurruese në vend. Evenimenti për veshje B2B Maqedoni – BE pritet të shndërrohet në një 
eveniment të rregullt vjetor.  



 
 

 
 

 
Populli amerikan, që nga viti 1993, përmes USAID-it, në Maqedoni ka investuar rreth 500 milion 
dollarë. USAID po implementon projekte që rrisin investimin, krijojnë vende të reja pune, 
reduktojnë korrupsionin dhe përmirësojnë kualitetin e arsimit në Maqedoni. Këto iniciativa 
ndihmojnë tranzicionin e Maqedonisë në një demokraci stabile dhe integrimin e saj të 
suksesshëm në Bashkimin Evropian. USAID siguron ndihmë ekonomike dhe humanitare në më 
tepër së 100 vende të botës. Për informata më të hollësishme, ju lutemi vizitoni 
http://macedonia.usaid.gov.  


